
 

 
 
 
 

5. januar2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqqutit oqartussaaffinnik kommuninut tunniussinissaq pillugu: 

 

1. Naalakkersuisut tulleriiaaralutik allattueqquneqarput ersersillugu oqartussaaffiit sorliit 

naalagaaffimmit, namminersorlutik oqartussanit aamma kommuninit akisussaaffigineqarnersut.  

 

2. Naalakkersuisut qinnuigineqarput ersarissumik allattoqqullugit ukiut qulit kingulliit ingerlanerini 

oqartussaaffiit sorliit kommuninit Namminersorlutik Oqartussanit tiguneqarsimanersut. 

3. Naalakkersuisunut nalilersoqquneqarpoq kommunit oqartussaaffiit tigusatik qanoq 

isumagilluarsimatigineraat. Takorusuppakka nalilersuinerit oqartussaaffiit ataasiakkaarlugit. 

4. Oqartussaaffiit sorliit ullumikkut Namminersorlutik Oqartussanit akisussaaffigineqartut 

Naalakkersuisut isumaat naapertorlugu kommuninit tiguneqartariaqaraluarpat?  

5. Oqartussaaffinnik kommunit akisussaaffigisaannik peqarnerluni Naalakkersuisut naliliinerat 

naapetorlugu Namminersorlutik Oqartussanut utertinneqartariaqaraluartunik?  

(Inatsisartunut ilaasortaq Randi Vestergaard Evaldsen, Demokraatit) 

Tunngavilersuut: 

Qaammatit pingasorluinnaat ingerlareerpata nuna tamakkerlugu kommunalbestyrelsinut 

qinersisussaavugut. Tamatumunnga atatillugu tulluassaaq paaseqqissaassallugu akisussaaffiit sorliit 

kommuninit tigummineqarnersut, qineqqusaarneq paasissutissat pivisusut tunngavigalugit 

ingerlanneqarsinnaaqqullugu.  

Aamma tulluassaaq paasissallugu Naalakkersuisut pilersaaruteqarnersut oqartussaaffinnik kommuniniit 

tigusinissaminnut imaluunniit tigussaasumik pilersaaruteqarfigineqarnersoq kommunit akisussaaffinnik 

nutaanik tunineqarnissaat.  

 

Apeqqutit akeqquneqarput ullut suliffiit naliginnaasut qulit iluanni. 

 


